«Жұлдыздар» аралас тобының 2024 – 2025 оқужылына арналған 
жылдық есебі.
    2024-2025 оқу жылында  «Жұлдыздар» аралас тобына 20 бала қабылданды.
Олардың 13-ұл ,7-қыз. «Жұлдыздар» аралас тобында  балаларды тәрбиелеу және оқыту «Мектепке дейінгі тәрбие мен оқытудың бағдарламаларына» сәйкес бес саламен жұмыс атқарылды. Әр саланың өзіндік ерекшеліктері бар. Биылғы оқу жылында тобымызда көптеген ашық ұйымдастырылған  оқу іс-әрекеттері, мерекелік іс-шаралар өткізілді. Атап өтетін болсақ 1 қыркүйек білім күніне арнап «Менің балабақшам!», 5 қыркүйек тілдер мерекесіне орай «Тілім менің-тірегім!» атты оқу іс-әрекеттері өтті. Сонымен қатар «Қарттар күніне» орай «Біртұтас тәрбие» бағдарламасы аясында «Әжелер мектебімен» «Әже-таптырмас тәрбие мектебі» атты  мерекелік іс шара өткізілді.
«Біртұтас тәрбие» бағдарламасы аясында «Әжелер», «аналар» мектебі арқылы ата-аналармен қарым-қатынасты нығайтып, балаларға әр күн сайын, апта, ай сайын қазақи құндылықтарды бойына сіңіріп, тұлғаны қалыптастыруға арналған көптеген іс-шаралар, зияткерлік ойындар, челлендждер, шеберлік сабақтары, акциялар, жиындар, жобалар жүзеге асырылды.
Қазан айында «Ұлағатты ұстаздар!» тақырыбында ұстаздар күніне, 25 қазан Республика күніне арналған «Мен Отаныммен мақтанамын!» ертеңгіліктері, «Алтын  күз!» тақырыбында  аналары мен балалары арасында сайыстар болды. 1 желтоқсан Президент күніне арнап  «Қазақстан –байтақ өлкем!» атты оқу іс-әрекеті, 16 желтоқсан Тәуелсіздік күніне арнап  «Республикам- мақтанышым!» атты балалармен ұлттық ойындар сайысы өткізілді. 
Сонымен қатар Жаңа жылдық  мерекелік іс-шара ұйымдастырылды.Жаңа жылдық іс-шараға балалар карнавалдық киіммен келіп, Аяз ата мен Ақшақарға өлеңдерін, тақпақтарын айтып,билерін билеп, сыйлықтарын алып мәз болды.
       Біртұтас тәрбие бағдарламасы  бойынша «Әжелер», «Аналар», «Әкелер» мектебі бойынша  «Жарысқа шық, жанұя» (аналарымен), «әкелерімен бірге жасалған жұмыстан сурет көрмесі, «Қыс қызықтары» (ата-аналар мен тәрбиеленушілер арасында) атты іс-шаралармен үстел үсті ойындары ойнатылып, жеке қауіпсіздік сабағы жүргізілді. 
Тәрбиеленушілер «Алтын қазына», «Көшпенділер» байқауына қатысып ,жүлделі орындарға ие болды. Нұрлыбекова Айбике, Ғани Мәди, Нұрлыбекқызы Айымжан, Мырзабаев Азат жүлделі І, ІІ орынды иеленіп грамоталармен марапатталды. Тәрбиеші Умирова Балгүл Болатбекқызы мен тәрбиеленуші Бадирбек Минеханым «Шаңырақ» республикалық конкурсына қатысып, «Дәстүрін дәріптеген отбасы » номинациясымен марапатталды.
Наурыз айында 1Наурыз  «Алғыс айту» күніне арнап «Ізгіліктің бір ізі-алғыс» атты  тәрбиелік іс-шара жүргізілді. Бұл іс шарада балалар ата-аналарына, бауырларына, достарына алғыс айтып, өз ойларын ортаға салды. 8Наурыз-Халықаралық әйелдер күніне орай «Ананың аялы алақаны» атты мерекелік іс-шара өткізіліп, челлендж ұйымдастырылды. Балалар аналарына арнап тақпақтарын, әндерін айтып, билерін билеп, өз қолдарымен аналарына арнап жасаған гүлдерін ұсынды. Ұлыстың ұлы күні  Наурыз мейрамына ата-аналарды шақырып, мерекелік іс-шара өткіздік. Балалар қазақтың ұлттық ойындары «қазақша күрес», «арқан тартыс», «асық ату» сияқты ойындарды насихаттап көрсетсе, ата-аналарымыз қазақтың салт-дәстүрлерін дәріптеді.
1Мамыр «бірлік пен ынтымақтастық» күніне арнап «Бірлігіміз жарасқан» атты іс-шара өткізілді. Балаларға видеоролик көрсетіп, қандай елдермен шектесетініміз туралы мәлімет берілді. Балалар әр ұлттың киімімен би билеп, өз өнерлерін көрсетті. 9 Мамыр Жеңіс күніне  орай «Ұлы Жеңіс – жасасын!» оқу іс-әрекеті өтті. Бұл іс-әрекетімізде балаларға қазақ батырлары мен  батыр апаларымыз туралы мәлімет берілді. 
15 мамыр Отбасы күніне орай «Біртұтас тәрбие» бағдарламасы аясында «Баланың денсаулығы-ұлт саулығы»  тақырыбында «аналар» және «әжелер» мектебімен спорттық сайыс өткізілді (отбасылар арасында) .Спорттық  сайыста  ата-аналар  белсенділік танытып, керемет өтті.
Жыл бойына «Бір тұтас тәрбие» бағдарламасы аясында балаларды кітап әлемімен таныстырып, ертегілер туралы білімдерін кеңейту мақсатында «Балалар кітапханасы» жобасын жүргізу үшін Ауылдық кітапханамен «Бірге оқиық» жобасы арқылы байланыста болдық.  Жоба барысында Ауылдық кітапханаға, мектеп ішілік кітапханаға саяхат жасап, кітаптың адам өміріндегі маңыздылығын түсіндіру үшін балалармен тақырып аясында жоспар бойынша өте көп жұмыстар атқарылды.
«Жұлдыздар» аралас тобының биылғы оқу жылындағы жұмысын қорытындылау мақсатында «Жүрегімде мәңгілік із қалдырған, балабақшам!» атты ертеңгілігік ұйымдастырылды. Ертеңгілік барысында кішкентай бүлдіршіндер білім беру саласының бес саласы бойынша білімдерін бекіте отырып, өз өнерлерін ата-аналарына паш етті. 

